
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

মন-সরসীতে



মায়াবী দিনের কথা

ছায়া ছায়া মনে হয় শুধু।

তবুও যেহেতু স্মৃতি

প্রায়শঃই ভেসে ওঠে মন-সরসীতে

সেহেতু এখনো

মায়া লেগে থাকে সেই—

ঝলমলে স্মৃতির সুখময় কোমল শরীরে।

আলো ঝলমলে এক কৃষ্ণচূড়া গাছে গুচ্ছ গুচ্ছ ফুল,

তারই উজ্জ্বল আভা

পড়ে এসে নিকটের পাতার কুটীরে;

সেখানে আনন্দময় নিটোল সংসারে

প্রত্যহ প্রভাতে-সাঁঝে

নহবতে বেজে ওঠে ভৈঁরো, পূরবী!

এইভাবে কাটে দিন

রাত কাটে জীবনের উৎসব-আমেজে।……



ভেসে ওঠে!

আলো-ঝলমলে, এই—

নিপুণ, নিখুঁৎ ছবি

ভেসে ওঠে মন-সরসীতে।

বড় মায়া লাগে!

বুকের গভীর থেকে নিবিড় আচ্ছন্ন মায়।

লাগে এই মায়াবী স্মৃতিতে……



মুছে গিয়ে তবুও মোছেনা

মায়াবী দিনের কথা

স্মৃতি হয়ে বেঁচে থাকে মন-সরসীতে।

		 এই পাতা শেষ সম্পাদিত হয়েছে ০৯:৫২টার সময়, ২৯ অক্টোবর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

